
Владимир Уйба чолӧмаліс Маргарита Алиеваӧс фашистъяслӧн блокадаысь Ленинград тырвыйӧ мездӧмсянь 80 во тырӧмӧн
Коми Республикаса Юралысь сетіс Сыктывкарын олысь аньлы  «Фашистъяслӧн блокадаысь Ленинград тырвыйӧ мездӧмсянь 80 во тырӧмкӧд йитӧдын» почёт пас.
Маргарита Ильиничналы 86 арӧс. Чужис Ленинградын. Кор заводитчис война, сылы вӧлі сӧмын 4 арӧс. Батьсӧ босьтісны фронт вылӧ, мамыс кольӧма куим челядькӧд. Ичӧт чойыслы вӧлі 1 арӧс, а ыджыдджыкыслы – 6 арӧс. Мам уджаліс завод вылын, нывъяс йылысь тӧждысис пӧчыс – Елизавета Андреевна.
Маргарита Ильинична ӧнӧдз на казьтывлӧ, кыдзи пӧчыс кевмысис на понда ӧбразъяс водзын. Верстьӧ йӧз моз, чышъянъяссӧ кресталӧмӧн найӧ ветлӧдлісны тӧвнас ведраясӧн да чайникъясӧн юкмӧс дорӧ вала. Казьтывлӧ, кыдзи ломтісны улӧсъясӧн, газетъясӧн, важ ёгӧн кӧрт пач, медым не кынмыны.
Заводса уджалысьяслысь челядьсӧ, кӧні зілис Маргарита Ильиничналӧн мамыс, вердісны торъя сёянінын. Сэні сетлісны кизьӧриник шыд да нянь тор. Маргарита Ильинична казьтывлӧ, кыдзи ыджыдджык чойыс новлӧдліс найӧс сэтчӧ киӧдыс кутӧмӧн став кар кузя, ичӧт арлыд вылӧ видзӧдтӧг, сійӧ вӧлі зэв кывкутысь да вежӧра нывкаӧн, а кор быдмис, лоис ичӧт классъяс велӧдысьӧн.
Чойяслы быдлунъя лоӧмторйӧн лоины юӧртӧмъяс: «Внимание! Воздушнӧй тревога!». Ковмывліс дзебсьыны медводдза пӧдвалӧ. Блокада помасигӧн, кор ичӧтджыкъясыс неуна быдмисны, чойяс дежуритісны керка вевтъяс вылын. Налётъяс бӧрын кольӧм ӧзтан бомбаяссӧ кусӧдлісны лыа пиын, медым наысь эз ӧзйы ставнас стрӧйбаыс. 
Блокада бырӧдан лунӧ карӧ воис сёян-юанӧн медводдза паровоз. Вынтӧммӧм ленинградса олысьяс паныдалісны сійӧс синва сорӧн. Батьыс Маргарита Ильиничналӧн пӧгибнитіс Ленинградса фронт вылын. Эз коль ловйӧн и сылӧн мамыс – Матрёна пӧч. Сійӧ пыр сетліс ассьыс нянь нормасӧ внучкаясыслы, тшыгысла и кувсис.
1953 воын Маргарита Ильинична мамыскӧд, дядьыскӧд да чойясыскӧд воис Коми Республикаӧ, помаліс Шойнаты сиктын дас класс.  Куимнан чойыслӧн эм вылыс тшупӧда тӧдӧмлун. Маргарита Ильинична пырис Коми педагогика канму институтӧ химия велӧдысь вылӧ. Велӧдіс  Сыктывкарса канму университетын, Сыктывкарса вӧр институтын. Сійӧ - биологическӧй наукаса кандидат. Эм доцентлӧн учёнӧй ним. 
Маргарита Ильиничналӧн пиыс, Роман Александрович Алиев, лоӧ Бокс серти Сыктывкарса федерацияын, Бокс серти Коми Республикаса федерацияын вылыс категорияа тренерӧн. Буретш сійӧ тӧждысьӧ мамыс вӧсна. Сідзжӧ пӧчыс ордӧ волывлӧ внучкаыс. 
«Ми, блокадникъяс, ас кадӧ пыр ветлывлім школаясӧ да нуӧдлім Вермӧм лунлы, блокада заводитчан да сійӧс бырӧдан кадпасъяслы сиӧм сёрнияс. Петкӧдчим челядь водзын история музейын, велӧдчан классъясын, Куслытӧм би дорын. Блокадникъяслӧн эз кольлы ни ӧти гаж челядь водзын петкӧдчывтӧг. Ми зілим сетны челядьлы ассьынымлысь тӧдӧмлунъяснымӧс да велӧдны найӧс радейтны странанымӧс. Кӧсъя, медым тайӧ уджсӧ кольӧм ветеранъяс нуӧдісны кыдзи позьӧ дырджык», - сиис Маргарита Ильинична. 
«Нуӧдам тайӧ уджсӧ. Ӧні бӧр локтӧны зонъяс – СВО-ын участвуйтысьяс, найӧ сідзжӧ нуӧдӧны торъя военнӧй операция йылысь сёрнияссӧ. Ӧні челядь ёнджыка кӧсйӧны тӧдны историясӧ. Чужан му радейтӧм лоӧ тӧдчана темаӧн. Ми гӧгӧрвоам, мый вӧрӧгъяс оз жӧ узьны, гудралӧны миян том йӧзлысь да челядьлысь вежӧрсӧ, зільӧны бырӧдны историческӧй паметьсӧ да вежлавны сійӧс фильмъяс, мультфильмъяс пыр. Та вӧсна челядьлы колӧ висьтавны збыльсӧ. Ми зіля нуӧдам тайӧ уджсӧ. Пример пыдди вайӧдам СВО-са Геройясӧс да торъя военнӧй операциякӧд йитӧдын казьтылам Айму вӧсна Ыджыд тыш», - пасйис Владимир Уйба. 
Аддзысьлӧм помын Коми Республикаса Юралысь Владимир Уйба сиис Маргарита Ильиничналы крепыд дзоньвидзалун да кузь нэм.

Владимир Уйба поздравил Маргариту Алиеву с 80-летием со дня полного освобождения Ленинграда от фашистской блокады
Глава Республики Коми вручил жительнице Сыктывкара почётный знак «В честь 80-летия полного освобождения Ленинграда от фашистской блокады».
Маргарите Ильиничне 86 лет. Родилась в г. Ленинграде. Когда началась война, ей было всего 4 года. Отца призвали на фронт, мама осталась с тремя детьми. Младшей сестре был 1 год, старшей – 6 лет. Мама работала на заводе, о девочках заботилась бабушка – Елизавета Андреевна.
Маргарита Ильинична до сих пор помнит, как бабушка молилась за них перед иконами. Как взрослые, с завязанными платками крест-накрест, идут с вёдрами и чайниками к проруби зимой за водой. Как топили буржуйку стульями, газетами, старым хламом. Спасаться от холода было непременным условием выживания.
Детей работников завода, на котором трудилась мама Маргариты Ильиничны, кормили в специальной столовой, выдавали полупустой суп и кусочек хлеба. Маргарита Ильинична вспоминает, как старшая сестра водила их туда за ручку по всему городу, она была не по годам ответственна и серьёзна, когда выросла, стала учителем начальных классов.
Для сестёр обычным явлением стали объявления «Внимание! Воздушная тревога!». Приходилось прятаться в первый попавшийся подвал. В конце блокады, когда младшие немного подросли, сёстры дежурили на крышах домов. Оставшиеся от налётов зажигательные бомбы тушили в песке, чтобы от них не загорелось всё здание.
В день снятия блокады в город приехал первый паровоз с продовольствием. Изнеможенные ленинградцы встречали его со слезами на глазах. Отец Маргариты Ильиничны погиб в сражении на Ленинградском фронте. Не выжила и его мать – бабушка Матрёна. Она постоянно отдавала внучкам свою норму хлеба, скончавшись от истощения.
В 1953 году с матерью, отчимом и сёстрами Маргарита Ильинична приехала в Республику Коми, окончила десять классов в с. Сторожевск. Все три сестры получили высшее образование. Маргарита Ильинична поступила в Коми государственный педагогический институт по специальности преподаватель химии. Преподавала в Сыктывкарском государственном университете, Сыктывкарском лесном институте. Является кандидатом биологических наук. Имеет учёное звание доцента.
Сын Маргариты Ильиничны, Роман Александрович Алиев, является тренером высшей категории Федерации бокса г. Сыктывкара, Федерации бокса Республики Коми. Все заботы о маме взял на себя. Также бабушку навещает внучка.
«Мы, блокадники, в своё время постоянно ходили по школам и проводили беседы, приуроченные ко Дню Победы, к датам начала и снятия блокады. Выступали перед детьми в музее истории, в школьных классах, у Вечного огня. Блокадники не пропускали ни одного праздника, чтобы выступить перед детьми. Мы своё знание и любовь к стране старались привить детям. Желательно, чтобы эту работу оставшиеся ветераны продолжали как можно дольше», - высказала пожелания Маргарита Ильинична.
«Ведём эту работу. Сейчас возвращаются ребята – участники СВО, они также проводят беседы по специальной военной операции. Сейчас интерес к истории у ребят стал выше, и больше появилось тех, кто рассказывает об истории. Патриотизм становится важной темой. Мы понимаем, что враги тоже не дремлют, бьются за умы нашей молодёжи и детей, пытаются стереть историческую память и подменить понятия через фильмы, мультфильмы. Поэтому надо детям объяснять, рассказывать правду. Мы занимаемся этой работой активно. Приводим в пример Героев СВО и в связи со специальной военной операцией вспоминаем Великую Отечественную войну, которая стала для всех нас священной», - отметил Владимир Уйба.
В завершении встречи Глава Республики Коми Владимир Уйба пожелал Маргарите Ильиничне крепкого здоровья и долгих лет жизни.

